
Владимир Уйбалӧн вӧзйӧм серти Россияса экологическӧй оператор отсалас Комиын ладмӧдны чорыд коммунальнӧй шыбласъясӧн вӧдитчан системасӧ
Талун, лӧддза-номъя тӧлысь 18 лунӧ, Коми Республикаса Юралысьлысь могъяс недыр кадколастӧ збыльмӧдысь аддзысьліс “Россияса экологическӧй оператор” публично-правовӧй компанияса медыджыд директор Илья Гудковкӧд, сійӧс вежысь Иван Вагаринкӧд.
“Россияса экологическӧй оператор” компанияӧс петкӧдлысьяс локтісны республикаӧ Владимир Уйбалӧн корӧм серти.  Регионса юрнуӧдысь шыӧдчис Россия Федерацияса Веськӧдлан котырӧн Юрнуӧдысь Виктория Абрамченко дорӧ отсавны регионлы лӧсьӧдны чорыд коммунальнӧй шыбласъясӧн вӧдитчан реформа. 2018 воӧ пыртӧм бӧрын сійӧ шызьӧдіс йӧзӧс.
“Миян медшӧр могыс ӧні – лӧсьӧдны федеральнӧй схема. Сэтчӧ колӧ пыртны став медбурторсӧ. Колӧ, медым сійӧ подулавсис вынсьӧдӧм схемаяс вылӧ. Та вӧсна тайӧ ӧтувъя удж, колӧ воӧдчыны олысьяслы тарифъяс чинтӧмӧдз”, - пасйис И. Гудков.
Владимир Уйба нуӧдіс “Россияса экологическӧй оператор” компанияӧн юрнуӧдысьяскӧд установочнӧй сӧвещание. Сэтчӧ сідзжӧ пырӧдчисны Коми Республикаса вӧр-ва озырлун да гӧгӧртас видзан министр Роман Полшведкин, Коми Республикаса энергетика, оланін да коммунальнӧй овмӧс, тариф министрлысь могъяс збыльмӧдысь Виталий Поправка.
Сӧвещаниеӧ пырӧдчысьяс сёрнитісны водзӧ ӧтув уджалӧм йылысь. Сёрнитчисны сы йылысь, мый федеральнӧй оператор отсалас Коми Республикалы оптимизируйтны чорыд коммунальнӧй шыбласъясӧн вӧдитчан схемасӧ регионлысь аслыспӧлӧслунъяссӧ тӧд вылӧ босьтӧмӧн (сы лыдын Арктика зона серти). Компанияса специалистъяс нуӧдасны ӧнія серпас серти анализ (дінму операторлӧн удж, тарифъясӧн веськӧдлӧм, коммунальнӧй инфраструктура объектъяслӧн серпас да мукӧд), экспертнӧя донъяласны да сетасны веськӧдлан да технологическӧй решениеяс дасьтӧм вылӧ вӧзйӧмъяс.
“Чорыд коммунальнӧй шыбласъяс иналан юалӧмыс ӧні медтӧдчанаяс пиысь ӧти. Та йылысь сёрнитӧны став кар-районса олысьяскӧд аддзысьлігӧн, кытчӧ ме ветлывла удж серти. Россияса экологическӧй операторлӧн эмӧсь позянлунъяс, опыт, тӧдӧмлунъяс да технологияяс, кутшӧмъяс отсаласны миянлы ладмӧдны тайӧ системалысь уджсӧ”, - гӧгӧрвоӧдіс В.Уйба.

По инициативе Владимира Уйба Российский экологический оператор поможет Коми наладить систему обращения с ТКО
Сегодня, 18 июня, исполняющий обязанности Главы Республики Коми провёл встречу с генеральным директором публично-правовой компании «Российский экологический оператор» Ильёй Гудковым, его заместителем Иваном Вагариным.
Представители ППК «Российский экологический оператор» прибыли в республику по приглашению Владимира Уйба. С просьбой оказать экспертную поддержку региону в «донастройке» реформы отрасли обращения с ТКО, которая была запущена в 2018 году и сразу вызвала большой общественный резонанс, врио Главы Республики Коми обратился к вице-премьеру Правительства Российской Федерации Виктории Абрамченко.
«Наша основная задача сейчас – это формирование федеральной схемы. В ней должны быть использованы все лучшие наработки, и она должна базироваться на утверждённых территориальных схемах. Поэтому это совместная работа, которая должна привести к оптимизации решений, направленных на уменьшение тарифов для населения», - отметил И. Гудков.
Исполняющий обязанности Главы Республики Коми провёл установочное совещание с руководством ППК «Российский экологический оператор». В нём также приняли участие министр природных ресурсов и охраны окружающей среды Республики Коми Роман Полшведкин, и.о. министра энергетики, жилищно-коммунального хозяйства и тарифов Республики Коми Виталий Поправка.
Участники совещания обсудили вопросы дальнейшего взаимодействия. Достигнута договорённость о том, что федеральный оператор окажет содействие Республике Коми в оптимизации территориальной схемы обращения с ТКО с учётом особенностей территории региона (в том числе по Арктической зоне), специалисты компании проведут анализ текущей ситуации в отрасли (в части деятельности регионального оператора, тарифного регулирования, состояния объектов коммунальной инфраструктуры и др.), дадут экспертную оценку и представят предложения для выработки дополнительных управленческих и технологических решений.
«Вопрос утилизации ТКО сегодня один из самых важных. Он поднимается на всех встречах с жителями городов и районов, в которых я участвую во время рабочих поездок. У Российского экологического оператора есть возможности, опыт, знания и технологии, которые помогут нам наладить работу новой системы обращения с ТКО», - прокомментировал В. Уйба.

